
«ԹՄՐԱՄԻՋՈՑՆԵՐԻ ԵՎ ՀՈԳԵՄԵՏ (ՀՈԳԵՆԵՐԳՈՐԾՈՒՆ) ՆՅՈՒԹԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ 
	1․ ՀՀ արդարադատության նախարարություն
	28.02.2022թ.

	
	/27.3/8330-2022

	1․ Թմրամիջոցների և հոգեմետ (հոգեներգործուն) նյութերի մասին օրենքի  (այսուհետ՝ Օրենք)  3-րդ հոդվածը սահմանում է օրենքում օգտագործվող հիմնական հասկացությունները, այդ թվում՝ «հոգեմետ (հոգեներգործուն) նյութեր» և «թմրամիջոցների և հոգեմետ (հոգեներգործուն) նյութերի անալոգներ (համարժեքներ)» հասկացությունները:

«Թմրամիջոցների և հոգեմետ (հոգեներգործուն) նյութերի մասին» օրենքում լրացումներ կատարելու մասին», «Հայաստանի Հանրապետության քրեական օրենսգրքում լրացումներ կատարելու մասին» օրենքների նախագծերով (այսուհետ՝ Նախագծեր) առաջարկվում է լրացում կատարել նշված հոդվածում և լրացնել «թմրամիջոցների և հոգեմետ (հոգեներգործուն) նյութերի ածանցյալներ» և «նոր պոտենցիալ վտանգավոր հոգեակտիվ նյութեր» հասկացությունները: Նախագծի սկզբնական տարբերակի ուսումնասիրման արդյունքում առաջարկվել էր հստակեցնել, թե ինչպես են հարաբերակցվում «հոգեմետ (հոգեներգործուն) նյութեր» և «նոր պոտենցիալ վտանգավոր հոգեակտիվ նյութեր», ինչպես նաև «թմրամիջոցների և հոգեմետ (հոգեներգործուն) նյութերի անալոգներ (համարժեքներ)» և «թմրամիջոցների և հոգեմետ (հոգեներգործուն) նյութերի ածանցյալներ» հասկացությունները: 

Նախագծերի լրամշակված տարբերակին կից ուղարկված ամփոփաթերթում, ի պատասխան վերոնշյալ առաջարկության, նշվել է, որ բերված երկու հասկացությունները (անալոգներ (համարժեքներ) և ածանցյալներ) չեն նույնանում այնքանով, որքանով «ածանցյալ»-ի համար տրված են չափորոշիչներ, ինչը չկա «անալոգ»-ի պարագայում: Միաժամանակ, «անալոգ»-ներին դասելու համար հարկավոր է 2 չափորոշիչ, քիմիական և կենսաբանական հատկությունների համընկնում, ինչը «ածանցյալ»-ների պարագայում չկա:

Բացի այդ նշվել է, որ իմաստային առումով «նոր պոտենցիալ վտանգավոր հոգեակտիվ նյութեր» հասկացությունը նույնական է՝ «անալոգ» և «ածանցյալ» հասկացություններին, եթե օրենքի մեկնաբանությամբ այլ իմաստ չկա: Ըստ էության նոր պոտենցիալ վտանգավոր հոգեակտիվ նյութերը գնահատվում են անալոգ կամ ածանցյալ՝ դրանց նկատմամբ հսկողություն սահմանելու համար:

 Վերոշարադրյալից ստացվում է, որ թեև «նոր պոտենցիալ վտանգավոր հոգեակտիվ նյութեր» հասկացությունը նույնական է՝ «անալոգ» և «ածանցյալ» հասկացություններին, որպիսի հանգամանքը նաև ընդունվել է Նախագծերի հեղինակի կողմից, միաժամանակ, Նախագծերի լրամշակված տարբերակում այս մասով որևէ փոփոխություն չի կատարվել:

Հետևաբար գտնում ենք, որ Օրենքում օգտագործվող երկու տարբեր հասկացություններ չեն կարող ունենալ միևնույն բովանդակությունը, ուստի այս մասով Նախագծերում պետք է կատարել փոփոխություն և Թմրամիջոցների և հոգեմետ (հոգեներգործուն) նյութերի մասին օրենքում լրացում կատարելու մասին» օրենքի նախագծից պետք է հանել «նոր պոտենցիալ վտանգավոր հոգեակտիվ նյութեր» հասկացությունը:
	Ընդունվել է
Թեև «նոր պոտենցիալ վտանգավոր հոգեակտիվ նյութեր» հասկացությունը նույնական չէ «անալոգ» և «ածանցյալ» հասկացություններին, այնուամենայնիվ այն հանվել է նախագծից, քանի որ «նոր պոտենցիալ վտանգավոր հոգեակտիվ նյութեր» հասկացությունը չի օգտագործվում Թմրամիջոցների և հոգեմետ (հոգեներգործուն) նյութերի մասին օրենքի տեքստում։

	2․ Հիմք ընդունելով այն հանգամանքը, որ ներկայումս ՀՀ քրեական և քրեական դատավարության օրենսգրքերի հարակից օրենքներում փոփոխություններ և լրացումներ նախատեսող փաթեթի լրամշակմանը զուգահեռ ՀՀ արդարադատության նախարարության կողմից մշակվում է նաև միասնական նախագիծ՝ նոր օրենսգրքերում փոփոխություններ և լրացումներ կատարելու վերաբերյալ՝ առաջարկում ենք Նախագծերի փաթեթից հանել ՀՀ քրեական նոր օրենսգրքում լրացումներ նախատեսող նախագիծը՝ ՀՀ արդարադատության նախարարության կողմից այն միասնական փաթեթում ներառելու և ընթացք տալու նպատակով:


	Չի ընդունվել

«Թմրամիջոցների և հոգեմետ (հոգեներգործուն) նյութերի մասին» օրենքում լրացում կատարելու մասին» և Հայաստանի Հանրապետության քրեական օրենսգրքում լրացումներ կատարելու մասին օրենքների նախագծերը փոխկապակցված են, այդ իսկ պատճառով դրանք առանձին շրջանառելը նպատակահարմար չենք համարում։

	2. Առողջապահության նախարարություն
	01.11.2021թ.

	
	N ԱԱ/22.1/23.483-2021

	    Նախագծի վերաբերյալ հայտնում եմ հետևյալը.

     օրենքով սահմանվում են այն հասկացությունները, որոնք կիրառվում են տվյալ օրենքում, ուստի օրենքում լրացում կատարելու մասին օրենքի ընդունումը քննարկման առարկա է: Հարկ է նշել, նաև, որ ներկայում աշխարհում ընդունված է Հոգեբույժների ամերիկյան ասոցիացիայի կողմից առաջարկված և Ախտորոշման ու վիճակագրության ձեռնարկի 5-րդ հրատարակությունում  տեղ գտած կախվածության և ԱՀԿ-ի կողմից առաջարկված Հիվանդությունների միջազգային 10-րդ վերանայման դասակարգչի (այսուհետ՝ ՀՄԴ-10) չափանիշները: Երկու դեպքում էլ սահմանված են «հոգեներգործուն նյութերից կախվածության», այլ ոչ թե «թմրամոլության» («նարկոմանիա») ախտորոշիչ չափանիշները: ԱՀԿ-ի կողմից հրապարակված և ՄԱԿ-ի անդամ պետություններում (այդ թվում՝ ՀՀ-ում) պաշտոնապես գործող ՀՄԴ-10-ում «թմրամոլություն» և/կամ «թմրամոլ» եզրույթները թմրամիջոցներ չարաշահող և դրանցից կախվածություն ունեցող անձանց առողջական վիճակը կամ հիվանդությունը բնութագրելու (ախտորոշելու) և նկարագրելու համար չեն կիրառվում: Ուստի առաջարկվող նախագծի շրջանակներում կարելի է քննարկել «թմրամոլություն» տերմինի կիրառման նպատակահարմարությունը ևս:
	Չի ընդունվել

Ներկայացված նախագծի նպատակը Թմրամիջոցների, հոգեմետ նյութերի և պրեկուրսորների ապօրինի շրջանառության դեմ պայքարում Անկախ Պետությունների Համագործակցության մասնակից պետությունների համագործակցության մասին 2000 թվականի նոյեմբերի  30-ի համաձայնագրի կիրարկումն ապահովելն է։ Մինչդեռ Ձեր կողմից ներկայացված առաջարկը լրացուցիչ ուսումնասիրության և վերլուծության կարիք ունի։ Այն մեծապես հիմնավորվում է առողջապահական ոլորտի փաստաթղթերով։ Ելնելով վերոգրյալից՝ նշված հարցը կարող է շրջանառվել որպես առանձին օրենսդրական նախաձեռնություն և նպատակահարմար է այն իրականացնել ՀՀ առողջապահության նախարարության կողմից։

	3․ ՀՀ ֆինանսների նախարարություն
	28․12․2021

	
	01/11-1/21238-2021

	Առաջարկություններ և առարկություններ չկան:
	

	4. ՀՀ գիտությունների ազգային ակադեմիա
	02.11.2021

	
	24-01/390

	«Թմրամիջոցների և հոգեմետ նյութերի մասին» օրենքում լրացում կատարելու մասին»  օրենքի նախագծի վերաբերյալ ՀՀ գիտությունների ազգային ակադեմիան հայտնել է իր դրական դիրքորոշումը։

Միևնույն ժամանակ նշել, որ վերը նշված օրենքում առաջարկվող «թմրամիջոցների և հոգեմետ հոգեներգործուն նյութերի ածանցյալներ այսուհետ՝ ածանցյալներ» և «նոր պոտենցիալ վտանգավոր հոգեակտիվ նյութեր այսուհետ՝ հոգեակտիվ նյութեր» հասկացությունների ավելացումը կնպաստի ինչպես տարածաշրջանում, այնպես էլ Հայաստանի Հանրապետությունում թմրամոլության և թմրամիջոցների, հոգեմետ հոգեներգործուն նյութերի և պրեկուրսորների ապօրինի շրջանառության դեմ պայքարի միջոցառումների առավել արդյունավետ իրականացման գործընթացներին, ինչպես նաև այս ոլորտում Անկախ Պետությունների Համագործակցության մասնակից պետությունների համագործակցության ամրապնդմանը։
	

	5. ՀՀ կրթության գիտության, մշակույթի և սպորտի նախարարություն
	01.11.2021

	
	N 01/18.2/24985-2021

	Առաջարկություններ և առարկություններ չկան:
	

	6․ ՀՀ գլխավոր դատախազություն
	10․11․2021

	
	04/20.4/16043-2021

	Առաջարկություններ և առարկություններ չկան:
	

	7. ՀՀ քննչական կոմիտե
	02.11.2021թ.

	
	01/06/73021-2021

	Առաջարկություններ և առարկություններ չկան:
	


